
Mál nr.  555/2012 

 
M 
og 

vátryggingafélagið X v/ slysatryggingar ökumanns og eiganda bifhjóls. 
 
 

Ágreiningur um lögmæti niðurfellingar slysatryggingar ökumanns og eiganda 
bifhjóls. 

 
Gögn. 
38. Málskot, móttekið 19.12.2012, ásamt fylgigögnum. 
39. Bréf X, dags. 18.1.2012, ásamt fylgigögnum. 
 
Málsatvik. 
Hinn 30.4.2009 X samkvæmt lista frá Umferðarstofu beiðni A um að vátryggja bifhjól 
hans, B.  Var vátryggingin gefin út frá og með 29.4.2009.  Hinn 21.5.2009 lést A í slysi er 
hann ók A á Hringbraut í Reykjavík.  A lét eftir sig unga dóttur, M. 
 
M hefur krafist bóta fyrir missi framfæranda úr slysatryggingu ökumanns og eiganda hjá 
X.  X hefur hafnað bótaskyldu þar sem vátryggingin hafi verið fallin niður vegna 
vanskila er slysið varð.  Kveður X að greiðsluáskorun, sbr. 2. mgr. 32. gr. laga um 
vátryggingarsamninga nr. 30/2004 og 2. mgr. 2. gr. reglugerðar nr. 424/2008 um 
lögmæltar ökutækjatryggingar, hafi verið send A hinn 30.4.2009, þar sem krafist var 
greiðslu iðgjalds fyrir vátrygginguna innan 7 daga frá móttöku áskorunarinnar ella 
myndi vátryggingin verða felld úr gildi í samræmi við III. kafla reglugerðarinnar.  Hinn 
8.5.2009 hafi vátryggingin verið felld úr gildi og það tilkynnt M og Umferðarstofu. 
 
Álit. 
Af hálfu X hafa verið lögð fram gögn sem varpa ljósi á það hvernig staðið var að 
niðurfellingu vátryggingarinnar.  Að öllum gögnum virtum þykir mega slá föstu að í 
kjölfar þess að beiðni um vátrygginguna barst X hinn 30.4.2009 var A send 
greiðsluáskorun skv. 2. mgr. 2. gr. reglugerðar nr. 424/2008, sbr. og 2. mgr. 32. gr. vsl.  Er 
iðgjaldið var ekki greitt innan tilskilins frests var vátryggingin felld niður 8.5.2009 og það 
tilkynnt með ábyrgðarbréfi til A auk þess sem Umferðarstofu var tilkynnt um 
niðurfellinguna eins og kveðið er á um í lokamálslið 2. mgr. 2. gr. reglugerðarinnar.  
Vátryggingin hafði því verið felld niður með lögmætum hætti er slysið varð 21.5.2009.  
Af þeim sökum getur M ekki sótt bætur úr vátryggingunni. 
 
Niðurstaða. 
M á ekki rétt á bótum fyrir missi framfæranda úr slysatryggingu ökumanns og eiganda B 
hjá X. 
 
 

Reykjavík,  5. febrúar 2013. 
 
 

Rúnar Guðmundsson hdl. 
 

 Valgeir Pálsson hrl. Jón Magnússon hrl. 


